
సకలనీతికథానిధానము










	తే.	
బెట్టికొనియుండె సింహంబు భీతి కుడుచు

మేకపిల్లను నేనుఁగుమీఁద నునిచి

ఆకఁటను జిక్కి నక్క యమ్మేకతోఁక

దినగ నిమ్మన్నదియు నందిచ్చుటయును.

	వ.	
తోక భక్షించి యందునుఁ దనివోవక చెవులును గళస్తనంబులును భక్షించి యమ్మేకను భక్షించనున్న సమయంబున.

	క.	
ఏనుఁగుకుంభస్థలమునఁ

దా నిలిచిన మేక సఖుని దప్పక కని త

త్ప్రాణము రక్షంచుటకై

యేనుఁగు బురిగొల్ప నక్క నీడ్చెను కరియున్.

	క.	
హీనుల సేవించిన య

మ్మానవులకు నర్థమానమహిమలు చెడు త

త్ప్రాణమునుఁ బోవు గావున

హీనుల గొలుచుటయు మోస మెవ్వరికైనన్.

	క.	
ఘనులం గొలిచిన మనుజులు

ఘనులై హీనులకు నధికకార్యార్థులకున్

ఘనములగు పదము లొసఁగుచు

మనుచుదు రుపకార మహితమానసు లగుచున్.

	క.	
చెడుగునకు హితవు చేసిన

చెడు మానము బ్రాణములును సిద్ధము హితముం

జెడిపీకును(?) జేసి యొరుచే

పడఁతుక తనముక్కు గోతఁబడిన విధమునన్.

	వ.	
అది యెట్లనిన.

